«Минем гаиләм - минем байлыгым»
Гаилә...Нинди назлы,җылы сүз.
Ни өчен без үзебезне гаиләсез бәхетле санамыйбыз?Бәлки, кеше гаилә корып, бәхетле булырга яралгандыр?Ни өчен без киләчәкне гаиләсез күз алдына китерә алмыйбыз?Чөнки картәти,картинәй,әти,әни һәм балалар –ул безнең үткәнебез,бүгенгебез һәм киләчәгебез.
Һәр кешенең үз гаиләсе,йорты бар.Кайда гына булсак та ул үзенә тарта.Туган йорт-ул яшәү урыны гына түгел,ул синең гаиләң һәм иң кадерле кешеләрең.
         Гаилә ул бик олы сүз. Әти-әни, әби-бабай – гаиләнең иң хөрмәтле кешеләре.Абый-апаларыбыз безне кайгырталар, эне-сеңелләребез безнең ярдәмгә мохтаҗ. Кешеләр бер-берсен кайгыртып яшәргә, бер-берсенә таяныч булырга тиеш. Димәк, гаилә- ул олы таянычыбыз,иң ышанычлы сыеныр урыныбыз. Анда бер-берсен яраткан, бер-берсе турында кайгыртучанлык күрсәткән кешеләр яши.
     Минемчә, гаилә нык, тату икән, димәк дәүләт тә нык, тату дигән сүз. Һәр кеше бәхетле гаилә корырга омтыла. Бәхетле гаилә төшенчәсен мин ничек аңлыйм соң? Минемчә, ул борынгы гореф-гадәтләрне саклый һәм яңаларын булдыра белүдә, көндәлек тормыш ыгы–зыгыларында да үзара мөнәсәбәтләрнең матурлыгын саклауда, һәр эшне теләп һәм яратып башкарырга күнегүдә, үз өеңдә башкаларныкыннан аерылып торган рухи халәт урнаштырыруда, буш вакытны файдалы итеп оештыруда һәм башка күп сыйфатларда чагылыш таба. Минем уйлавымча, безнең илебездә бәхетле гаиләләр күбрәктер.
       Бу заманда, һәр кешегә кайтып сыенырлык ныклы учак, тыныч почмак булуы кирәк. Ни  генә булмасын кеше үз гаиләсе кочагында ял итә, рухи көч һәм дәрман җыя, күңелен бушатып, җан җәрәхәтләрен дәвалый. Гаиләне учак белән тиңлибез. Чөнки учак янына җылынырга җыелган кебек, гаиләдәге һәр кеше үз гаиләсенә сыена: шатлыгын бүлешә,кайгысын уртаклаша. Гаилә никадәр нык булса,аннан килгән җылылык та шулкадәр көчлерәк була. Гаиләнең терәге- ир-ат, әти кеше. Ә ана кеше үзенең бөтен булган күңел байлыгын,матурлыгын үз балаларына бирә, ә түбәтәйле бабаларыбыз, ак яулыклы әбиләребез шул учакны сүндермичә саклап торалар.
 Минем өчен туганнарым иң кадерле кешеләрем.
      Картәнием ,олы булуга карамастан ,  әнием кебек дус һәм ярдәмче.Ул минем шатлыкларымны һәм кайгыларымны уртаклаша,киңәшләр бирә.Безнең гаиләдә ул зур урын алып тора.Балаларының яхшы эшләре өчен  канатлана һәм шатлана,безгә киләчәккә көч бирә.
       Һәр гаилә үзенең тарихын ,тамырларын белергә тиеш.Үткәнен белмәгәннең киләчәге юк. “Илен белмәгән – игелексез, халкын белмәгән – холыксыз, нәселен белмәгән – нәсәпсез”, – дип халык юкка гына әйтмәгән.
    Адәм баласына үзенең җиде буын бабасын белү фарыз, дигәннәр борынгылар. Шул вакытта гына кеше туган иленең, туган төбәгенең, туган йортының үткәнен, үз халкының чыгышын белә.
    Бүгенге заманда һәр кешегә: балаларга, әти-әниләргә, әби-бабайларга, хәтта зур урында эшләүчеләргә дә кайтып егылырлык җылы учак, сыеныр урын, тыныч почмак кирәк.
   Гаилә – ул иң олы таянычыбыз, иң ышанычлы сыеныр урыныбыз. Гаилә – изге урын. Анда бер-берсен хөрмәт иткән, яраткан кешеләр генә яши. 

 Вакыт-ул үткәннән киләчәккә йөзүче карап.
Ә минем туганнарымның киләчәге –ул мин.Минем әтием белән әнием шушы тормыш карабында бергәләп йөзәләр.Алар миңа,минем апайларыма гомер биргән,минем өчен бу жир шарында алардан да якын ,газиз кешеләрем юк.
    Безнең  гаилә тулы гаилә дип санала һәм анда һәр кеше үзен бәхетле тоя. Кош канаты белән, гаилә-татулыгы белән көчле, диләр бит.  Аның нигезе нык булырга, какшамаска тиеш. Гаилә ул – йорт кебек,  нигезе нык булмаган йорт җимерелә. Ә мин үзебезнең йортның җимерелүен теләмим. Әтием белән әнием  – йортның тоткасы, ә без – аның көзгесе. 
[bookmark: _GoBack]    Минем әтием - уңган, көчле, акыллы, эшчән, сабыр кеше.Ул һәр вакыт хәрәкәттә.Гаиләбез өчен,авылыбыз өчен кайгыра.Минем әтием Ришат  Чалкак авылы  биләмәсе башлыгы.Аны эшендә дә,гаиләдә дә хөрмәт итәләр. Әтиеңә окшагансың дисәләр,минем башым күккә тия...
Әткәй булса өйдә ешрак,
Өебез балкып тора.
Әнкәйнең дә йөзе якты,
Елмаеп кына тора.
      Өйнең яме-ана белән, ди татар халкы. Чыннан да, әнием Индира - гаилә учагын саклаучы, уңган, сөйкемле кеше.Ул бик тырыш укытучы,тәлапчан мәктәп директоры һәм иң яхшы әни. Безне, өч баласын, җаныннан артык күрә, киләчәккә якты өметләр баглый. Безнең өчен утка – суга керергә дә әзер ул минем әнием!Аның белән мин горурланам һәм сокланам.
   Без өч бала - аларның киләчәге. Әти-әнине хөрмәт итсәк, аларның сүзләрен тыңласак, киләчәгебез ныклы, көннәребез имин булыр.
  
Әниләрем белән бәхәсләшкәндә, мин үземнең эмоцияләремне контрольдә тотам, чөнки мин начар тотышым белән үземнең иң якын кешеләремне үпкәләтергә мөмкинмен. Һәм истә тотарга кирәк: ата-ананың хисләре белән уйнау бик куркыныч. Сүз ярасы- йөрәк ярасы, физик көч кулланып ясалган авыртудан да авыррак. Күпме гафу үтенсәң дә,  яраның эзе кала, ата-ана мәңге яшәми, жалар үлемсез түгелләр.  Үзегезнең хисләрегез һәм эмоцияләрегез белән сак булыгыз. Бер –берегезне саклагыз, яратыгыз һәм хөрмәт итегез. Беркайчан да әти- әниләрегез белән бергәләп үткәргән вакытларны онытмагыз. Балачак һәм гаилә турында хатирә гомер буе күңелне җылыта бит!
    Бигрәк тә мин, бергәләп эшләгән эшләрне яратам. Мондый чаклар күбрәк җәй көне була.
    Умартачылык, безнеңчә, ул – сәламәтлек! Җылы һәм тыныч һава торышы булганда, бигрәк тә кичтән, авыр эш көненнән соң, бал корты оялары кырыенда булу бик рәхәт. Һәм, минемчә, без бөтенебез дә бал яратабыз. Балдан башка баллырак нәрсә юктыр! Шулай ук бал- балалар һәм зурлар өчен иң тәмле дару. Бергәләп эшләгәндә, вакытның үткәнен сизми дә калабыз.
   Бернинди дуслар да миңа әти белән әнине алыштыра алмыйлар. Алар минем иң якын кешеләрем. Алар мине беркайчан да бәлада калдырмыйлар, һәрчак гафу итәрләр, аңларлар, минем өчен кайгырырлар, якларлар... Авыр чаклар булганда, әти-әниләр һәрчак безне тыңларга һәм  киңәш бирергә әзерләр. Нинди хәлдә булсам да, иң башта алар мине тынычландыралар, елмаерга мәҗбүр итәләр. Беркайчан да алдамыйлар, дөресен сөйлиләр. Минем әти - әнием кайда гына булмасыннар, алар миңа һәрвакыт ярдәм итәргә әзер. 
        
     Гаилә-ул җылы учак.Учак янына аның әгъзалары җыела.Гаилә никадәр нык булса, аннан килгән җылылык шулкадәр көчле була.
 Без,Нигәмәтҗановлар,якты киләчәк өчен!
